
		Այս էջը սրբագրված է
աշնանային օրեր կգան, եթե մենք ցանենք հավատով և աշխատենք հավատով։

Մի ուրիշ գյուղից մեկ այլ ուսուցիչ էլ եկավ, որ օգնի դպրոցում, և պարոն Դոբլերսը ու ես գնացինք այնտեղ։ Այնքան աղետալի էր․ բազում տներ էին փլուզվել։ Բազում մերկ, թշվառ երեխաներ խմբվեցին մեր շուրջ։ Իսկապես ցանկանում էիր դպրոց հիմնել այս բոլոր փոքրիկների համար, որոնք մեծանում են՝ առանց Հիսուսի մասին որևէ բան լսելու։ Գյուղացիներից մեկն իսկապես ուզում էր մի սենյակ հատկացնել դպրոցին, այնպես, որ ուսուցչի կարիք կար․ նրան պետք է տարեկան վճարեին 12 լիրա, որը հավասար է 130 կրոնի։


Հայ առաքելական եկեղեցին ամենայն հավանականությամբ շատ ուսուցիչներ ունի, բայց այնքան գյուղեր կան, որ չեն կարող բոլորն էլ հասնել։ Հատկապես աղոթեք նաև Սասունի ավետարանչականների և ուսուցիչների համար, քանի որ այս շրջանը կարծես անհույս է։ Հավատորիկի մեր պաստորն այս գարնանն այնտեղ էր և շատ բան ուներ պատմելու։ Գյուղում ապրում էին լեռնային կիրճերում, չունեին տներ։ Ձմռանը թափառում էին տարբեր գյուղերով՝ ապաստարան գտնելու հույսով։ Շատ տեղերում նրան չեն հասկացել, թեև խոսել է հնարավորինս պարզ։ Եղել է ամենահեռավոր գյուղերում՝ վայրի լեռնային վայրերում, որտեղ անհնար էր ձիավարել, այո՛, նույնիսկ ոտքով էր դժվար քայլել։ Նրանք բոլորն էլ հյուրընկալ էին, բայց սարսափելի աղքատ․ հաճախ շատ դժվար էր նույնիսկ ինչ-որ բան գտնել վրան պառկելու համար կամ ուտելու ինչ-որ բան գտնել․ շատերը խոտ էին ուտում։
	
 
	Այս էջի բնօրինակ լեզուն գրքային նորվեգերենն է։ Այն թարգմանվել է Վիքիդարանի խմբագիրների օգնությամբ։

Վիքիդարանի սրբագրման համակարգը այստեղ օգտագործվում է թարգմանության համար։ Սրբագրումը և հաստատումը պետք է կատարեն միայն այն խմաբգիրները, որոնք վարժ տիրապետում են բնօրինակ և թարգմանվող լեզուներին։	  

